
చాటుపద్యమణిమంజరి









అష్టకష్టములు




సీ. అరయఁ బరదేశయాత్ర సేయుట యొండు

                    తనకుఁ దానే వండుకొనుట రెండు

    కులసతి నెడఁబాసి తొలఁగిపోవుట మూఁడు

                    వెలయఁగ యాచకవృత్తి నాల్గు

    తనసరివారిపంచను జేరుకొను టైదు

                    గుఱు తెఱుంగనిరాజుఁ గొల్చు టాఱు

    చదువునేరకయుండి సభకుఁ బోవుట యేడు

                    పెన్న దారిద్ర్యంబు నెన్మిదవది

గీ. అష్టకష్టంబు లనియెడునవ్వి యివ్వి

    గాన యిటువంటి వెవ్వరికైన వలదు

    చారుతరమూర్తి! దేవతాచక్రవర్తి!

    రమ్యగుణధామ! కావేటిరంగధామ!

క. ఆడిన మాటలు దప్పిన

    గాడిదకొడుకంచుఁ దిట్టఁగా విని యయ్యో!

    వీఁడా నా కొకకొడు కని

    గాడిద యేడ్చెం గదన్న ఘనసంపన్నా!

క. అసమానదానవిద్యా

    రసికత లేనట్టినరునిబ్రదు కేటికి సీ

    కస వేఱుక తిని బ్రదుకదె

    పసరము తనకడుపు నిండఁ బర్వతకొండా!

క. సమశీలశ్రుతియుతులకు

    సమధనవంతులకు సమసుచారిత్రులకున్

